
фойдали ҳамкорлик орқали давлат ва жамиятнинг 
иқтисодий барқарорлашувига кучли таъсир этувчи 
омил бўлиб, халқ фаровонлиги йўлида хизмат 
қилади.  

ИННОВАЦИОН ТЕХНОЛОГИЯЛАР  -  ТАЪЛИМ 
ТИЗИМИНИ САМАРАЛИ РИВОЖЛАНТИРИШ ОМИЛИ 

СИФАТИДА

ИННОВАЦИОННЫЕ ТЕХНОЛОГИИ - КАК ФАКТОР 
ЭФФЕКТИВНОГО РАЗВИТИЯ СИСТЕМЫ ОБРАЗОВАНИЯ

INNOVATIVE TECHNOLOGIES - AS A FACTOR IN THE EFFECTIVE 
DEVELOPMENT OF THE EDUCATION SYSTEM

Г.А.Умарова– катта ўқитувчи
Л.Файзуллаева–талаба 

Гулистон давлат университети   

 
Аннотация
Мақолада таълим ва тарбия масалаларига катта эътибор берилган бўлиб, айнан инновацион 

педагогик технологиялар, ахборот воситалари ва уларни таълим жараёнига татбиқ этишнинг самарали 
йўллари таъкидланган.

Калит сўзлар: инновация, инновацион фаолият, педагогик технологиялар, ахборотлаш, инновацион 
технологиялар

Аннотация
В статье уделяется большое внимание вопросам воспитания и обучения, а именно выделяются 

инновационные педагогические технологии, средства массовой информации и эффективные способы 
их реализации в образовательном процессе.

Ключевые слова: инновации, инновационная деятельность, педагогические технологии, 
информатизация, инновационные технологии

Abstract: the article pays great attention to the issues of education and training, namely, innovative 
pedagogical technologies, mass media and effective ways of their implementation in the educational process 
are highlighted.

Keywords: innovations, innovative activity, pedagogical technologies, Informatization, innovative 
technologies

Ахборотлаштиришнинг миллий тизимини 

шакллантиришда, иқтисодиёт ва жамият 
ҳаётининг барча соҳаларида  замонавий ахборот 
технологияларини, компьютер техникаси ва 
телекоммуникация  воситаларини  оммавий 
равишда жорий этишда ҳамда улардан 
фойдаланишда, фуқароларнинг ахборотга ортиб 
бораётган талаб-эҳтиёжларини янада тўлиқроқ 
қондиришда,  жаҳон ахборот ҳамжамиятига 
киришда ҳамда жаҳон ахборот ресурсларидан 
баҳраманд бўлишни кенгайтиришда ахборот-
коммуникацион технологиялар тизимини яратиш ва 
ривожлантириш катта аҳамиятга эгадир.  
Республикамизда юксак малакали ва янгича 
дунёқарашга эга бўлган миллий кадрларни 
тайёрлаш, ҳаётимизда муҳим аҳамиятга эга 
бўлган масалалар қаторида таълим-тарбия 
тизимини тубдан ислоҳ қилиш, уни замон 
талаблари даражасига кўтариш, баркамол 
авлодни тарбиялаб вояга етказиш долзарб масала 
бўлиб қолди.  

Иқтисодиётни эркинлаштириш ва ислоҳотларни 
янада чуқурлаштириш жараёнида ҳамда таълим 
тизимини ўрганиш асосида мамлакатимиз 
иқтисодиётида эришилган ютуқларни атрофлича 
таҳлил этиш, мавжуд муаммо ва камчиликларни 
батамом бартараф этиш ҳамда иқтисодиётни 
ривожлантириш усулларини илғор xорижий 
тажрибалардан самарали фойдаланиш орқали 
таълим тизимини янада такомиллаштириш 
масалалари илгари сурилади. Бунда асосий 
эътибор жаҳон интеграциялашуви жараёнини 
жадал суратларда ривожлантириш, бунинг учун 
мамлакатимиз ташқи иқтисодий фаолиятини 
эркинлаштириш борасида кечиктириб бўлмайдиган 
чора-тадбирларни амалга оширишга қаратилади. 
Ҳозирги кунда инновацион технологиялар 
ҳисобланмиш педагогик ва ахборот 
технологияларини ўқув жараёнида қўллашга 
бўлган қизиқиш, эътибор кундан-кунга кучайиб 
бормоқда, бундай бўлишининг сабабларидан 
бири, шу вақтгача анъанавий таълимда 
талабаларни фақат тайёр билимларни эгаллашга 
ўргатилган бўлса, замонавий технологиялар 
уларни эгаллаётган билимларини ўзлари 
қидириб топишлари, мустақил ўрганиб таҳлил 
қилишларига, ҳатто хулосаларни  ҳам ўзлари 
чиқаришларига ўргатади. 

Инновацион жараёнлар инновацияларни, 
янгиликларни ва тизимни янги сифатли 
ҳолатга ўтказишнинг муваффақиятлилигини 
таъминловчи жараёндан  ташкил топади. 
Кўпгина тадқиқотчилар, инновацион жараёнлар 
структурасини кўриб чиқиб, бир неча босқичларни 
ажратадилар, улардан асосийлари қуйидагилар 
ҳисобланади: 

1)	ғоянинг юзага келиши;
2)	ғояни амалий жиҳатда ишлаб чиқиш;
3)	жорий этилишини асослаш (мавжуд ҳолат 

билан қиёсий равишда ижобий самарага эришишни 
асослаш, тажриба-синов орқали текшириш);

4)	амалиётда амалга ошириш (жорий этиш);
5)	жорий этиш натижаларини ўрганиш ва 

баҳолаш;
6)	инновация предметини кейинги 

ривожлантириш.
Маълумки, олий таълим соҳасида таълим 

жараёнига иннавацион педагогик технологияларни 
қўллаш қатор афзалликларга эга. Иннавацион 
таълим технологиялари талабаларнинг ўқув - 
тарбиявий ишларининг бир ёки бир неча ёндош 
соҳаларида билимларни, амалий кўникма ва 
малакаларни самарали ўзлаштиришлари, 
шунингдек, уларда шахсий хусусиятлар ва 
аxлоқий сифатларнинг ривожланишини 
таъминлайди. Бундан ташқари, 
иннавацион педагогик технологиялар 
педагогик жараённинг асосий ташкилий-
методик воситаси бўлиб ҳисобланади. 
Бозор иқтисодиёти муносабатлари шароитида  
таълимда олиб борилаётган тадқиқотлар янги 
йўналиш-иннавацион педагогикани майдонга олиб 
чиқди.  Инновация жараёни таркибий тузилмалар 
ва қонуниятларни қамраб олган тизимдан 
иборатдир. Иннавацион технологиялар 
– таълим жараёнининг методик 
компонентлари йиғиндисидан иборат 
фаолият тузилмаси, иннавацион фаолият 
субъектларининг субъектив тузилмаси, иннавацион 
фаолият субъектларининг сатҳий тузилмаси, ўқув- 
тарбиявий ишлар бошқарувида янгиликнинг пайдо 
бўлиши, ишлаб чиқариш ва ўзлаштирилишдан 
иборат мазмун тузилмаси, янгиликнинг пайдо 
бўлиши замонавийлаштиришдан иборат 
босқичликка асосланган ҳаёт даврийлик 
тузилмаси, бошқарув ҳаракатларининг 
тўртта турининг ўзаро алоқасини 
ташкил қилувчи режалаштириш, ташкил этиш, 
раҳбарлик қилиш, назорат қилишнинг бошқарув 
тузилмаси  ҳамда диагностик, олдиндан кўра 
билиш, соф ташкилий, амалий, умумлаштирувчи, 
татбиқ этувчи ташкилий тузилмасини ташкил 
этади. 

 Иннавацион фаолият тузилмаси ҳақидаги муҳим 
тизимли тасаввурлар, уларнинг  вазифаларни 
асослаш, уларнинг шаклланганлик меъёрлари ва 
сатҳлар уларни олий таълим амалиётига татбиқ 
этишнинг зарур омили ҳисобланади. Тадқиқотлар 
шуни кўрсатадики, иннавацион фаолият касбий 
фаолиятнинг онгли таҳлили, меъёрларга  нисбатан 
танқидий ёндашув, касби й янгиликларга  

нисбатан  мойиллик, дунёга  ижодий яратувчилик 
муносабатида бўлиш, ўз имкониятларини рўёбга 
чиқариш, ўз турмуш тарзи ва интилишларини 
касбий фаолиятида мужассам қилиш асосий 
функциялар билан изоxланади. Демак, педагог 
янги ахборот, педагогик технологиялар,  
назариялар,  концепцияларнинг муаллифи, ишлаб 
чиқарувчиси, тадқиқотчиси, фойдалунувчиси ва 
тарғиб этувчиси сифатида намоён бўлади. 

Ҳозирги жамият, маданият ва таълим 
тараққиёти шароитида педагогнинг инновацион 
фаолиятида ижтимоий-иқтисодий янгиланиш, 
таълим тизими, методология ва ўқув жараёни 
технологиясининг тубдан янгиланиш, бундай 
шароит педагогнинг инновацион фаолияти 
бўлмиш ахборот, педагогик янгиликларни яратиш, 
ўзлаштириш ва фойдаланишдан иборат бўлиб, 
таълим мазмунини инсонпарварлаштиришда 
доимо ўқитишнинг янги ташкилий шакллари 
технологияларини қидиришни тақозо қилади.  

Педагогик янгиликни ўзлаштириш 
ва уни татбиқ этишга нисбатан педагог 
муносабатининг характери ўзгаради. Таълим 
технологияси фалсафий, психологик, дидактик 
ва таълимий мақсаднинг ижтимоий педагогикага 
асосланган аниқ илмий ғояларига асосланади. 
Таълим  технологияси тизимининг яхлитлик, 
тузилмавийлик барча ташкил этувчиларнинг ўзаро 
боғлиқлиги ва уларни бир-бирига бўйсунувчи, 
тизим ва муҳитнинг ўзаро боғлиқлиги каби барча 
белгиларга эгадир. Таълим технологияси самарали 
натижани ва таълим мақсадларига эришиш 
кафолатини таъминлайди ҳамда замонавий 
ахборот ва педагогик технологияларнинг 
ҳаммабоп тизимини белгилайди.  

Таълим технологияси таълим мақсадларига 
эришишда, куч ва вақт сарф қилишда инсон 
имкониятлар ва техник захиралардан фойдаланиш 
бўйича мақбул йўл ва воситаларни таъминлайди.

 Агар билимлар анъанавий таълим усулларидан 
фойдаланиб, фақат маъруза орқали баён этилса, уч 
кундан сўнг уларнинг  чорак фоизидан ортиғини 
эслаб қолиш мумкин эмас. Агар маъруза ўқиш, 
амалий ва лаборатория машғулотларини олиб 
боришда ахборот технологиялари воситаларидан 
фойдаланиб, презентациялар орқали тақдимот 
кўринишида олиб борилса, кўргазмали 
воситаларни қўллаш ва мавзу бўйича баҳс-
мунозара юритиш орқали ташкил этилса, у ҳолда 
уч кундан сўнг ўргатилган билимларнинг ярмидан 
кўпроғини эсда олиб қолиш мумкин. 

Хулоса қилиб айтганимизда, олий таълим 
соҳасининг таълим жараёнида иннавацион таълим 
технологиялари бўлмиш педагогик ва ахборот 
технологияларидан оптимал фойдаланиш таълим 
самарадорлигини оширишнинг муҳим омили 
бўлиб ҳисобланади.

Аннотация
Узлуксиз таълим тизимининг асосий пойдевори саналган бошланғич синф ўқувчиларини, мустақил 

илмий ва амалий фаолият олиб боришида ижодий изланувчанликнинг  аҳамияти  ёритилган.  Мақолада 
бошланғич синф ўқувчиларини ижодий фаолиятга тайёрлашнинг самарали усуллари ва афзалликлари 
келтирилган.  

Калит сўзлар: узлуксиз таълим, бошланғич синф, ижодий фаолият, иқтидор, мактаб.

Аннотация
Подчеркивается важность творческого поиска в проведении самостоятельной научно-

практической деятельности младших школьников, которая рассматривается как основная основа 
системы непрерывного образования.  В статье представлены эффективные методы и преимущества 
подготовки младших школьников к творческой деятельности.

Ключевые слова: непрерывное образование, начальный класс, творческая деятельность, учитель, 
школа.

Annotation
Тhe author emphasizes the importance of creative search in conducting independent scientific and practical 

activities of younger students, which is considered as the main basis of the system of continuous education.  
The article presents effective methods and advantages of preparing younger students for creative activities.

Keyword: continuing education, primary school, creative activity, teacher, school.

Жаҳон миқёсида ўқувчиларнинг иқтидори, 
қобилияти, қизиқишлари ва академик 
ўзлаштириш даражаларини ҳисобга олган ҳолда 
чуқурлаштирилган ва ихтисослаштирилган 
таълим жараёнини ташкил этиш тизимини 
такомиллаштириш, ўқувчиларда мустақиллик, 
ижодий ташаббускорлик ва ижтимоий 
масъулиятни ривожлантиришнинг педагогик 
механизмларини такомиллаштириш, ижодий 
салоҳиятни ривожлантиришнинг ўқувчи шахсига 
йўналтирилган тарбия технологияларини ишлаб 
чиқиш, ўқувчиларнинг иқтидорини ташхис 
этиш ва маънавий-руҳий қўллаб-қувватлашнинг 
инновацион моделини яратиш муҳим аҳамият 
касб этмоқда. 

Мустақиллик йилларида мамлакатимизда 
таълим соҳасидаги давлат сиёсатининг асосий 
тамойилларидан бири сифатида билимли бўлишни 
ва истеъдодни рағбатлантиришга алоҳида эътибор 
қаратилди. Натижада таълим олувчиларнинг 

истеъдод ва қобилиятларини давлат томонидан 
моддий ва маънавий жиҳатдан рағбатлантириб 
бориш, ихтисослаштирилган мактаб ва фан 
соҳаларида чуқурлаштирилган синфларни 
ташкил этиш, ўқувчиларнинг ҳар томонлама 
уйғун ривожланишини таъминлаш мақсадида 
махсус марказлар фаолиятини йўлга қўйиш 
тизими шакллантирилди. Иқтидорли ўқувчиларни 
тарбиялаш ва ривожлантириш самарадорлигини 
ошириш мақсадида умумий ўрта таълим сифатини 
тубдан ошириш, чет тиллар, информатика 
ҳамда математика, физика, кимё, биология каби 
бошқа муҳим ва талаб юқори бўлган фанларни 
чуқурлаштирилган тарзда ўрганиш, болаларни 
спорт билан оммавий тарзда шуғулланишга, 
уларни мусиқа ҳамда санъат дунёсига жалб қилиш 
мақсадида янги болалар спорт мактабларини 
қуриш, мавжудларини реконструкция қилиш 
Ҳаракатлар стратегиясининг устивор йўналиши 
сифатида белгилаб берилди [1]. 

Педагогик фаолиятнинг устувор йўналиши 
сифатида иқтидорли ўқувчиларни танлаш 
ва уларнинг ўқув-билув фаолиятини ташкил  
этишнинг дидактик параметрларини аниқлаш, 
иқтидорли ўқувчиларни тарбиялаш ва 
ривожлантиришнинг ижтимоий-педагогик 
технологияларини ишлаб чиқиш, таълим 
муассасаларида эдвайзерлик фаолиятини ташкил 
этиш механизмларини такомиллаштириш, 
иқтидорли ўқувчиларни тарбиялаш ва 
ривожлантиришда давлат ва нодавлат ташкилотлар 
ҳамкорлигини мустаҳкамлаш, иқтидорли 
ўқувчиларни тарбиялаш ва ривожлантиришнинг 
фасилитацион, антропологик, акмеологик 
моделларини такомиллаштиришни тақозо 
этмоқда. 

Давлатимиз раҳбари: «Маълумки, ёш авлод 
тарбияси ҳамма замонларда ҳам муҳим ва долзарб 
аҳамиятга эга бўлиб келган. Аммо биз яшаётган 
ХХI асрда бу масала ҳақиқатан ҳам ҳаёт-мамот 
масаласига айланиб бормоқда», деб алоҳида 
қайд этди. Шу боис, мамлакатимизда «мустақил 
фикрлайдиган, мамлакатимиз истиқболи учун 
масъулиятни ўз зиммасига олишга қодир, 
ташаббускор, шижоатли ёшларни тарбиялаш»[2]  
ижтимоий соҳани ривожлантиришнинг устувор 
йўналишларидан бири сифатида белгиланган.

Иқтидор – бу инсон психикасининг бутун умр 
давомида тизимли ривожланувчи сифати бўлиб, 
инсоннинг бошқа одамларга нисбатан бир ёки бир 
неча соҳада юқори натижаларга эришиш имконига 
эга эканлиги билан белгиланади. Тадқиқотлар 
натижасида "иқтидор" тушунчасининг 
қуйидаги тавсифлари аниқлаштирилди: 
иқтидор бу фаолиятнинг муваффақиятли амалга 
оширилишини таъминлайдиган қобилиятларнинг 
ўзига хос уйғунлашувидир; иқтидор, бу – 
инсоннинг имкониятлари доираси, фаолиятлари 
даражаси ва ўзига хослигини белгилайдиган 
умумий қобилиятлар; иқтидор, бу – ақлий 
потенциал, таълим олиш қобилияти ва билиш 
имкониятларининг бир бутун индивидуал тавсифи; 
иқтидор, бу – табиат томонидан инъом этилган 
қобилиятлар, уларнинг табиий асосларининг 
ўзига хослиги ва намоён бўлиши даражалари; 
иқтидор, бу – истеъдодлилик, фаолиятда юқори 
натижаларга эришиш учун ички имконият ва 
шароитларнинг мавжудлиги. 

Ушбу таърифлардан келиб чиққан ҳолда, 
шуни таъкидлаш мумкинки, иқтидор асосида 
умумий интеллектуал ва инсоннинг билиш 
имкониятларини белгилайдиган, табиат 
томонидан инъом этилган қобилиятлар, ижодий, 
илмий фаолиятда муваффақиятга эришишни 
таъминлайдиган махсус қобилиятлар мажмуи акс 
этади. 

Иқтидорлилик – фаолиятнинг муваффақиятли 
бажарилишини таъминловчи қобилиятларнинг 
ўзига хос сифатли йиғиндиси; ақлий салоҳият ёки 

интеллект; билиш имкониятлари ва ўрганишга 
бўлган қобилиятларнинг индивидуал тавсифи. 
Иқтидорли ўқувчи ўзининг интеллект даражаси, 
билиш имкониятлари, қобилияти билан бошқа 
ўқувчилардан ажралиб турувчи индивидуал 
салоҳият эгасидир. Интеллектуал қобилият – 
тўғрилик нуқтаи назаридан аниқ вазиятларда 
интеллектуал фаолиятнинг муваффақиятини 
тавсифловчи интеллект хусусияти ҳамда 
вазифаларни ҳал этиш жараёнида ахборотларни 
қайта ишлаш тезлиги, ғояларнинг оригиналлиги 
ва хилма-хиллиги, таълим олганликнинг 
юқори сурати ва чуқурлиги, билиш усулларида 
индивидуалликнинг акс этишидир. 

Иқтидорли ўқувчилар бу умумий ва махсус 
қобилиятларни ўзида мужассам этган болалардир. 
Улар бошқа болалардан қуйидаги белгилари билан 
ажралиб туради: қизиқувчанлиги; доимо турли 
саволларга жавоб излашлари; нутқи, тафаккури, 
хотирасининг тез ривожланиши; эрта ёшданоқ 
мусиқа, расм чизиш, китоб ўқиш, математикага 
қизиқиши; юқори даражадаги билиш фаоллиги ва 
ўқув фаолияти; масалаларнинг ечимини топишда 
мақсадга интилувчанлик ва оригиналлик; 
тафаккурнинг унумдорлилиги.

Бўлажак ўқитувчиларни иқтидорли 
ўқувчиларни тарбиялаш ва ривожлантиришда, 
биринчи навбатда, уларнинг қуйидаги 
хусусиятларини ҳисобга олиш зарур: ҳис-
туйғуларга бойлиги, маданиятлилиги, 
интеллектининг ривожланганлиги, мантиқий 
фикрлай олиши, мақсадга интилувчанлиги, 
билимга чанқоқлиги, касбий билимларни 
ўзлаштиришга қизиқиши, муайян дунёқараш 
ва қадриятли йўналишларга эгалиги, ижтимоий 
фаоллиги, касбий такомиллашишга интилиши, 
мулоқотга киришувчанлиги, ўз-ўзини тарбиялаш 
имкониятига эгалиги, ўзининг етуклик даражасини 
англаши кабилар. 

Креатив  ёндашув асосида бўлажак 
ўқитувчиларни иқтидорли ўқувчилар билан 
ишлашга тайёрлашни уч (мослашувли-
йўналтирувчи, таянч, креатив-продуктив) 
босқичда амалга ошириш лозим, деган хулосага 
келинди: 

Бўлажак ўқитувчиларни иқтидорли ўқувчилар 
билан ишлашга тайёрлашнинг биринчи – 
мослашувли-йўналтирувчи босқичи бўлажак 
ўқитувчиларни иқтидорли ўқувчилар билан 
ишлашнинг ўзига хосликлари билан таништириш 
билан тавсифланади. Мазкур босқичда бўлажак 
ўқитувчида иқтидорли ўқувчилар билан 
ишлаш ўқитувчининг креатив салоҳиятини 
ривожлантиришнинг муҳим компоненти 
эканлигини англаб етишга мотивацияни таркиб 
топтириш муҳим саналади. Талабалар педагогика 
назариясининг ― Педагогик фаолиятга кириш‖ 
билан боғлиқ мавзуларини ўрганиш жараёнида 
― ўқитувчининг шахсий ва касбий сифатлари‖, 
― ўқитувчининг ижодкорлиги‖, ―педагогик 

компетентлик‖ каби тушунчалар билан 
танишиш асосида касбий фаолиятга доир 
дастлабки билимларни эгаллашди. 

Бўлажак ўқитувчиларни иқтидорли ўқувчилар 
билан ишлашга тайёрлашнинг иккинчи – 
таянч босқичи ўқитувчида фаолиятга ижодий 
йўналганлик, креатив саводхонлик, ижодий 
кўникма ва қобилиятларни ривожлантиришда 
ўз ифодасини топади. Мазкур босқичда бўлажак 
ўқитувчилар томонидан иқтидорли ўқувчилар 
билан ишлашга қўйиладиган қуйидаги талаблар 
ўзлаштирилиши лозим: ўқувчининг индивидуал 
ўзига хосликларини аниқлаштириш; индивидуал 
иш режаси асосида машғулотларни ташкил этиш 
(тьюторлик); кичик гуруҳларни шакллантириш ва 
ишини ташкил этиш (фасилитаторлик); ўқувчига 
индивидуал ёрдам кўрсатиш (менторлик); 
лидерлик сифатларини шакллантириш; 
ижодкорликка йўналтирилган дастурларни ишлаб 
чиқиш (эдвайзерлик); ―эркин иштирок этиш 
туридаги машғулотларни ташкил этиш; ота-оналар 
билан ишлаш; ўқувчилар ўртасида шахслараро 
муносабатларни шакллантириш ва ҳок. 

Шунингдек, мазкур босқич бўлажак 
ўқитувчининг умумкасбий ва иқтидорли 

ўқувчилар билан ишлашга йўналтирилган креатив 
сифатларни ўзлаштириш, диагностик натижалар 
асосида ўзининг касбий ривожлантириш 
йўналишларини аниқлаш кабиларни 
ўзлаштиришни ҳам кўзда тутади. Айнан ушбу 
босқичда бўлажак ўқитувчида ўз-ўзини намоён 
этиш ва ўз-ўзини ривожлантириш кузатилади. 

